
ABSTRAK 

Kepuasan bekerja di kalangan mekanik-mekanik KJLJD di Woksyop-woksyop Briged, 

KJLJD, TDM adalah perlu bagi memastikan setiap kerja-kerja pemeriksaan dan 

pembaikan keatas aset TDM dilakukan dengan penuh rasa tanggungjawab 

(menyeluruh dan berkualiti). Kepuasan bekerja biasanya dikaitkan dengan sikap 

seseorang dan ianya dipegaruhi oleh beberapa faktor.  Dipihak pengurusan sesebuah 

Woksyop Briged, ianya adalah satu cabaran dalam memastikan setiap mekanik 

mempunyai tahap kepuasan bekerja yang tinggi sepanjang masa. Kajian yang 

dijalankan ini adalah bertujuan untuk mengenalpasti tahap kepuasan bekerja di 

kalangan mekanik-mekanik KJLJD, TDM dan mengenalpasti faktor-faktor yang 

mempunyai hubungkait yang signifikan terhadap tahap kepuasan bekerja dikalangan 

mekanik-mekanik KJLJD, TDM. 

Metodologi kajian ini adalah menggunakan “applied research” dan “soalan kajiselidik”. 

Sebanyak 560 responden digunakan (70 responden dari 8 Woksyop Briged, KJLJD, 

TDM) dari seluruh negara. Penganalisaan keatas data menggunakan SPSS. Hasil dari 

analisa data kajian mendapati terdapat perhubungan dengan signifikan positif antara 

kepuasan bekerja dengan semua faktor pembolehubah bebas yang dipilih iaitu gaji dan 

elaun, peluang kenaikan pangkat, pengawasan/penyeliaan, faedah yang disediakan, 

ganjaran yang diberikan, prosedur operasi, rakan sekerja, kerja itu sendiri, komunikasi, 

peralatan dan fasiliti dan persekitaran. Disamping itu juga, analisa dibuat keatas data 

demografik yang mempengaruhi tahap kepuasan mekanik-mekanik saperti lokasi 

woksyop, jawatan, jantina, umur, pangkat, tahun khidmat, taraf perkahwinan dan tahap 

akademik.   Diharapkan hasil kajian ini dapat membantu KJLJD, TDM dapat 

memperbaiki kelemahan yang dikenalpasti dan mengekalkan amalan baik dalam usaha 

memastikan tahap kepuasan bekerja di kalangan mekanik-mekanik berada di tahap 

yang tinggi pada sebilang masa. Tahap kepuasan bekerja di kalangan mekanik-

mekanik secara langsung dapat menentukan tahap kesiagaan aset TDM dalam 

menjaga keselamatan negara dari pencerobohan pihak luar. 

